Nafarroako Parlamentuko Mahaiak, 2011ko urtarrilaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, Vianako Printzea Erakundea-Kultura eta Turismo Departamentuaren 2010eko aurrekontuko A20 Liburutegiak eta Artxiboak programaren garapenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak, Legebiltzarreko Erregelamenduko 186. artikuluan eta hurrengoetan xedatuaren babesean, 2010eko aurrekontuko “A21. Kultura eta Turismo Departamentuaren artxiboak eta liburutegiak” programaren garapenari buruzko ondoko galdera aurkeztu du, Nafarroako Gobernuak idatziz erantzuteko.

Nafarroako Parlamentuak onetsitako 2010eko aurrekontuan, “A21. Kultura eta Turismo Departamentuaren artxiboak eta liburutegiak” programan, interes bereziko zenbait kontusail ageri dira (aurrekontua PSN-PSOEren aldeko botoarekin eta PSN-PSOEk sustatutako zenbait zuzenketarekin onetsi zen, aurrekontua nabarmen handitu zutenak). Programaren garapena ebaluatze aldera, ondokoa jakin nahi dut:

– “Liburutegietako langileen prestakuntza” izeneko kontusailari dagokionez gastatutako zenbatekoak eta izandako ekimenak.

– “Nafarroa 2012-2033 Plana. Liburutegietan eta Artxiboetan Inbertsioak egiteko Plana” izeneko kontusailari dagokionez gastatutako zenbatekoak eta izandako ekimenak.

